MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IT-TLETTAX-IL PARLAMENT

LAQGĦA NRU. 12

L-Erbgħa, 21 ta’ Novembru, 2018.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fit-2:40 p.m. 

L-Onor. Alex Muscat, Chairman tal-Kumitat, ippresjeda.

PREŻENTI

L-Onor. Clint Camilleri (Segretarju Parlamentari għall-Biedja, Sajd u Drittijiet tal-Annimali); l-Onor. Roderick Galdes (Segretarju Parlamentari Parlamentari għall-Akkomodazzjoni Soċjali); u l-Onor. Godfrey Farrugia (sostitut tal-Onor. Marlene Farrugia), kienu preżenti.  

Kien hemm preżenti wkoll, u ħa sehem fid-diskussjoni, l-Onor. Josè Herrera, Ministru għall-Ambjent, Żvilupp Sostenibbli u Tibdil fil-Klima.

TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru. 11 li saret fis-7 ta’ Novembru 2018, ġew konfermati. 


KORRISPONDENZA 

Iċ-Chairman informa lill-Kumitat li kien irċeva email datata 16 ta’ Novembru, 2018 mibgħuta mis-Sur Johann Buttigieg, Chairman Eżekuttiv tal-Awtorità tal-Ippjanar, b’informazzjoni dwar fejn kien wasal il-proċess tar-reviżjoni tal-Fuel Stations Policy.  (Dok. 43)

[bookmark: _GoBack]DISKUSSJONI ĠENERALI DWAR IR-RAPPORT MAĦRUĠ MILL-AWTORITÀ TAL-AMBJENT U R-RIŻORSI INTITOLAT “STATE OF THE ENVIRONMENT REPORT 2018” (Kont.)

Ħadu sehem fid-diskussjoni l-Prof. Victor Axiak, il-Perit Michelle Piccinino, is-Sinj. Claire Cordina Borg, is-Sinj. Aimee Brincat, u s-Sur Mark Scerri, Chairman, Direttur, Manager, Deputat Direttur, u Senior Official fl-Awtorità tal-Ambjent u r-Riżorsi, rispettivament, u l-Perit Alan Saliba, Kummissarju tal-Ambjent u l-Ippjanar fl-Uffiċċju tal-Ombudsman. 

Fil-konklużjoni tiegħu ċ-Chairman qal li d-diskussjoni dwar dan ir-rapport ma kenitx se tieqaf hawnhekk imma kienet se tkompli fil-Plenarja, kif jipprovdi l-istess Att dwar l-Iżvilupp Sostenibbli.  Huwa qal li punt importanti kien dak li semma l-Kummissarju tal-Ambjent u l-Ippjanar fl-Uffiċċju tal-Ombudsman, u ċioè li jekk il-leġiżlatur ma jibbażax id-deċiżjonijiet politiċi tiegħu fuq l-informazzjoni,  ikun qed jagħmel qabża fid-dlam. Kompla jgħid li r-rapport kien strumentali għall-politiċi għax permezz tiegħu setgħu jibbażaw id-deċiżjonijiet tagħhom b’mod aktar infurmat.

Id-diskussjoni dwar dan ir-rapport intemmet.

Fl-aħħar tal-laqgħa l-Onor. Godfrey Farrugia qal li minkejja li l-Kumitat kien iddiskuta l-Istate of the Environment Report, huwa xorta kien qed jitlob sabiex issir diskussjoni ulterjuri dwar il-waste management, fost l-oħrajn sabiex jiġu offruti soluzzjonijiet differenti minn dawk imsemmija fl-istess rapport.

Iċ-Chairman laqa’ din it-talba u qal li diskussjoni tali kellha ssir fil-laqgħa li jmiss tal-Kumitat.
 
Fl-4:16 p.m. iċ-Chairman aġġorna l-Kumitat għal data li kellha tiġu kkomunikata aktar tard bl-aġenda tkun id-diskussjoni dwar il-waste management.

